
45) мониторитӧ ваӧн могмӧдан да ва бокӧ нуӧдан системаяссӧ технико-экономическӧй петкӧдласъяссӧ, сы лыдын ӧтувъя пӧсь ваӧн могмӧдан, кӧдзыд ваӧн могмӧдан да (либӧ) ва бокӧ нуӧдан системаясса объектъяслысь, абу ӧтувъя кӧдзыд да пӧсь ваӧн могмӧдан системаясса объектъяслысь важмӧм да энергетическӧй окталун серти петкӧдласъяс;
46) мониторитӧ ваӧн могмӧдан да ва бокӧ нуӧдан схемаяс дасьтӧмсӧ да вынсьӧдӧмсӧ;
47) мониторитӧ Коми Республикаын овмӧдчӧминъясын, кар кытшъясын, кӧні олӧ витсё сюрсысь этшаджык морт, шоныдӧн могмӧдан схемаяс дасьтӧмсӧ да вынсьӧдӧмсӧ;
48) мониторитӧ Коми Республикаын овмӧдчӧминъяслысь, кар кытшъяслысь коммунальнӧй инфраструктураса системаяс комплекснӧя сӧвмӧдан уджтасъяс дасьтӧмсӧ да вынсьӧдӧмсӧ;
49) индӧ овмӧдчӧминъяссӧ, кар кытшъяссӧ шоныдӧн могмӧдан системаяслысь зумыдлунсӧ могмӧдан мераяслысь системасӧ шоныдӧн могмӧдан правилӧяс серти, кутшӧмъясӧс вынсьӧдӧма Россия Федерацияса Веськӧдлан котырӧн;
50) мониторитӧ шоныдӧн могмӧдан системаяслысь технико-экономическӧй петкӧдласъяссӧ (шоныд энергия ньӧбысьяслӧн шоныд босьтан установкаяс, теплоноситель кындзи, а сідзжӧ шоныд энергия сетан ӧшмӧсъяс кындзи, кутшӧмъяс уджалӧны электрическӧй да шоныд энергия комбинированнӧя вӧчан режимын), сы лыдын шоныдӧн могмӧдан объектъяслӧн важмӧм да энергетическӧй окталун серти петкӧдласъяссӧ;
51) индӧ шоныдӧн могмӧдан объектъяслӧн зумыдлун да энергетическӧй окталун серти планӧвӧй да збыльвывса петкӧдласъяс;
52) лоӧ Коми Республикаса олӧмӧ пӧртысь власьт органӧн, кодӧс уполномочитӧма чукӧртны карса гӧгӧртаслӧн качестволысь индекс артмӧдысь мыччӧдъяссӧ, коді Россия Федерацияса Веськӧдлан котырлӧн 2019 во рака тӧлысь 23 лунся 510-р №-а тшӧктӧмлӧн 5 пунктын урчитӧм пӧрадокын да кадколастъясӧ чукӧртӧ, видзӧ да сетӧ юӧрсӧ;
53) дасьтӧ уна патераа керкаясын ӧтувъя эмбур капитальнӧя дзоньталӧмсӧ сьӧмӧн могмӧдӧм вылӧ Оланін да коммунальнӧй овмӧс выльмӧдӧмын отсӧг сетан фондлӧн сьӧм тшӧт весьтӧ Коми Республикалысь заявка баласӧ;
54) збыльмӧдӧ закупкаяс (торгъяс) серти аудит сы могысь, медым кырымавны уна патераа керкаын ӧтувъя эмбур капитальнӧя дзоньталӧм серти услугаяс сетӧм да (либӧ) уджъяс вӧчӧм йылысь сёрнитчӧм;
55) энергетика юкӧнын:
а) лӧсьӧдӧ Коми Республикалысь топливно-энергетическӧй баланс;
б) сӧгласуйтӧ Коми Республика мутасын электроэнергетика объектъяс меститӧмсӧ;
в) дасьтӧ Коми Республикаын электроэнергетика сӧвмӧдан схемасӧ да уджтассӧ;
г) дасьтӧ Коми Республика мутасын энергетика предприятиеяслысь уджсӧ мониторитӧм подув вылын Коми Республикаын энергетика реформируйтӧм серти вӧзйӧмъяс да сетӧ найӧс Коми Республикаса Веськӧдлан котырӧ, федеральнӧй олӧмӧ пӧртысь власьт органъясӧ;
д) пырӧдчӧ Коми Республикаса топливно-энергетическӧй комплексса объектъяслысь лыддьӧг артмӧдӧмӧ, кутшӧмъясӧс колӧ юклыны категорияяс серти; 
е) сӧгласуйтӧ электрическӧй энергия (вынйӧр) видзан режим авария дырйи дзескӧдан графикъяссӧ;
ж) дасьтӧ артмӧдчӧм (сёрнитчӧм) балаяс, кутшӧмъясӧс кырымалӧны Коми Республикаса Веськӧдлан котыр да энергетика организацияяс костын, да на дорӧ сёрнигижӧдъяс да сетӧ найӧс Коми Республикаса Веськӧдлан котырӧ;
з) дасьтӧ Коми Республикаса Веськӧдлан котыр да энергетика организацияяс костын кырымалӧм артмӧдчӧмъяс (сёрнитчӧмъяс) да на дорӧ сёрнигижӧдъяс олӧмӧ пӧртӧм йылысь юӧрсӧ да сетӧ сійӧс Коми Республикаса Веськӧдлан котырӧ;
и) дасьтӧ энергетика сфераын артмӧдчӧмъяс да на дорӧ сёрнигижӧдъяс олӧмӧ пӧртӧм йылысь отчёт, кутшӧмъясӧс кырымалӧны Коми Республикаса Веськӧдлан котыр да Россия Федерацияса субъектъяс костын, да сетӧ сійӧс Коми Республикаса Веськӧдлан котырӧ;
к) котыртӧ Коми Республикаын кар овмӧдчӧминлӧн, сикт овмӧдчӧминлӧн, кар кытшлӧн мудоръясын олысьясӧс электричествоӧн могмӧдӧмсӧ Россия Федерацияса оланпастэчасӧн урчитӧм уджмогъяс серти;
л) котыртӧ Коми Республикаын муниципальнӧй районлӧн мудоръясын овмӧдчӧминъясӧс электричествоӧн могмӧдӧмсӧ Россия Федерацияса оланпастэчасӧн урчитӧм уджмогъяс серти;
м) урчитӧ дінмуын электроэнергетика сӧвмӧдан схемаӧ генерируйтысь объектъяссӧ пыртӧм серти конкурсӧн бӧрйӧмсӧ нуӧдан пӧрадоксӧ да условиеяссӧ, кутшӧмъяс уджалӧны выльысь артман энергия сетан ӧшмӧсъяс подув вылын, мыйяс серти электрическӧй энергиясӧ (вынйӧрсӧ) кӧсйӧны вузавны торйӧн вузасян рынокъясын, а сідзжӧ лӧсялана инвестиционнӧй проектъяс дорӧ корӧмъяссӧ да найӧс бӧръян муртӧсъяссӧ;
н) сы могысь, медым квалифицируйтны генерируйтысь объектсӧ, мый уджалӧ выльысь артман энергия сетан ӧшмӧсъяс подув вылын, сетӧ киын кутысьлы либӧ оланпас серти мӧд кутысьлы, кодӧс уполномочитӧма индӧм генерируйтысь объект киын кутысьӧн, сыӧн гижӧм запрос серти Коми Республикаса электроэнергетика водзӧ сӧвмӧдан схемаысь да уджтасысь тайӧ генерируйтысь объектсӧ схемаӧ да уджтасӧ пыртӧм йылысь выписка;
56) шыбласъясӧн вӧдитчан юкӧнын:
а) дасьтӧ Коми Республикаса нормативнӧй инӧда акт балаяс, кутшӧмъяс урчитӧны чорыд коммунальнӧй шыбласъясӧн вӧдитчӧм серти дінму операторъяслысь (водзӧ - дінму оператор) уджалан правилӧяс да чорыд коммунальнӧй шыблас чукӧртан (сы лыдын найӧс торйӧн чукӧртан) пӧрадок;
б) видзӧдӧ дінму операторӧн дінму операторлысь уджалан правилӧяссӧ збыльмӧдӧм бӧрся;
в) котыртӧ чорыд коммунальнӧй шыбласъяс чӧжан (сы лыдын торйӧн чӧжан), чукӧртан, транспортируйтан, обработайтан, иналан, лёк вӧчӧмысь дугӧдан да гуалан уджъяс;
г) пырӧдчӧ чорыд коммунальнӧй шыбласъясӧн вӧдитчан юкӧнын юӧрӧн вӧдитчыны позянлун могмӧдӧмсӧ котыртӧмӧ;
д) дасьтӧ чорыд коммунальнӧй шыбласъясӧн вӧдитчан юкӧнын шыбласъясӧн вӧдитчӧм серти Коми Республикаса канму уджтас да мукӧд уджтас да мероприятие дасьтӧм да збыльмӧдӧм серти вӧзйӧмъяс да сетӧ найӧс Коми Республикаса вӧр-ва озырлун да гӧгӧртас видзан министерствоӧ;
е) дасьтӧ чорыд коммунальнӧй шыбласъясӧн вӧдитчан юкӧнын шыбласъясӧн вӧдитчан мутас схема серти вӧзйӧмъяс да сетӧ найӧс Коми Республикаса вӧр-ва озырлун да гӧгӧртас видзан министерствоӧ;
ж) нуӧдӧ чорыд коммунальнӧй шыбласъясӧн вӧдитчӧм серти дінму операторъясӧс бӧръян конкурс;
з) урчитӧ Министерство да дінму операторъяс костын артмӧдчӧм кырымалан сюрӧс да пӧрадок, чорыд коммунальнӧй шыбласъяс транспортируйтӧм вылӧ торгъяс нуӧдан условиеяссӧ;
57) дасьтӧ да вынсьӧдӧ Коми Республикаса дінму либӧ муниципалитеткостса тӧдчанлуна автомашина туйясӧн вӧдитчан да туйвывса удж нуӧдан юкӧнын рӧскод нырвизьяс серти объектъяслысь да мероприятиеяслысь лыддьӧгъяс;
58) сетӧ Коми Республикаса дінму либӧ муниципалитеткостса тӧдчанлуна автомашина туйяслы нимъяс да найӧс идентифицируйтан номеръяс;
59) сӧгласуйтӧ меставывса тӧдчанлуна ӧтув вӧдитчан автомашина туйяслысь нимъяссӧ;
60) сетӧ Коми Республикаса сьӧм овмӧс министерствоӧ меставывса тӧдчанлуна ӧтув вӧдитчан автомашина туйяслӧн кузьта йылысь мыччӧдъяс, мыйяс пырӧны Коми Республикаын муниципальнӧй юкӧнъяслӧн эмбурӧ, кодъяслӧн меставывса асвеськӧдлан органъяс разьӧны туйвывса удж нуӧдан сфераын меставывса тӧдчанлуна юалӧмъяс, ӧнія вося тӧвшӧр тӧлысь 1 лун вылӧ;
61) примитӧ Коми Республикаса дінму либӧ муниципалитеткостса тӧдчанлуна ӧтув вӧдитчан автомашина туйяс вылын меститчӧм парковкаяс (паркуйтчанінъяс) лӧсьӧдӧм да наӧн дон босьтӧмӧн вӧдитчӧм да татшӧм вӧдитчӧмсӧ дугӧдӧм йылысь помшуӧмъяс;
62) урчитӧ Коми Республикаса дінму либӧ муниципалитеткостса тӧдчанлуна ӧтув вӧдитчан автомашина туйяс вылын меститчӧм парковкаясӧн (паркуйтчанінъясӧн) дон босьтӧмӧн вӧдитчӧмысь мынтысян мында;
63) нуӧдӧ Коми Республикаса дінму либӧ муниципалитеткостса тӧдчанлуна автомашина туйяс вылын артмӧм туйвыв транспортнӧй лоӧмторъяслысь учёт;
64) недыр кад кежлӧ дзескӧдӧ либӧ дугӧдӧ Коми Республикаса дінму либӧ муниципалитеткостса тӧдчанлуна автомашина туйяс кузя транспорт средствоясӧн ветлӧмсӧ сэк, кор урчитӧма оланпастэчасӧн;
65) урчитӧ Коми Республикаса дінму либӧ муниципалитеткостса тӧдчанлуна автомашина туй кутысьӧн гижӧм сӧгласлун сетан пӧрадоксӧ сы могысь, медым стрӧитны, выльмӧдны, капитальнӧя дзоньтавны, дзоньтавны, мыйяс лоӧны Коми Республикаса дінму либӧ муниципалитеткостса тӧдчанлуна автомашина туйлӧн мукӧд автомашина туйкӧд вомӧнасян сооружениеясӧн да Коми Республикаса дінму либӧ муниципалитеткостса тӧдчанлуна автомашина туйлӧн мӧд автомашина туй дорӧ йитчан сооружениеясӧн, да татшӧм сӧгласлунсӧ сетӧм вылӧ колана документъяслысь лыддьӧгсӧ;
66) примитӧ туй кузя ветлӧмсӧ котыртан мераяс сэк, кор  примитӧма Коми Республикаса дінму либӧ муниципалитеткостса тӧдчанлуна автомашина туйяс кузя транспорт средствоясӧн ветлӧмсӧ недыр кад кежлӧ дзескӧдӧм либӧ дугӧдӧм йылысь помшуӧмъяс пӧрадокын, кутшӧмӧс вынсьӧдӧма Коми Республикаса Веськӧдлан котырлӧн нормативнӧй инӧда актӧн;
67) могмӧдӧ Коми Республикаса дінму либӧ муниципалитеткостса тӧдчанлуна автомашина туйяс вылын туйяс кузя ветлӧм котыртӧмсӧ да сы бӧрся мониторингсӧ;
68) могмӧдӧ Коми Республикаса дінму либӧ муниципалитеткостса тӧдчанлуна автомашина туйяс вылын туйяс кузя ветлӧмсӧ котыртӧмын окталунсӧ мероприятиеяс збыльмӧдӧмӧн, кутшӧмъясӧс индӧма «Россия Федерацияын туйяс кузя ветлӧмсӧ котыртӧм йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь» Федеральнӧй оланпаслӧн 11 статьяса 1 юкӧнын;
69) збыльмӧдӧ компенсационнӧй мероприятиеяс (пассажиръясӧс да туй кӧлуй пыр ӧткодя новлӧдлан маршрутъяслӧн уджлысь ногтуйсӧ бурмӧдӧм, пыр ӧткодя новлӧдлан выль маршрутъяс восьтӧм либӧ пыр ӧткодя новлӧдлан уджалысь маршрутъяслысь новлӧдлыны позянлунсӧ содтӧм, парковкаяс (паркуйтчанінъяс) котыртӧм, инфраструктура сӧвмӧдӧм сы могысь, медым могмӧдны велосипедистъяслысь ветлӧмсӧ, татшӧмсяма мукӧд мероприятие), кутшӧмъясӧс веськӧдӧма олысьясӧс транспортӧн могмӧдан ногтуйсӧ бурмӧдӧм вылӧ, сэк, кор урчитӧма «Россия Федерацияын туйяс кузя ветлӧмсӧ котыртӧм йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь» Федеральнӧй оланпаслӧн 11 статьяса 9 юкӧнын;
70) могмӧдӧ Коми Республикаса дінму либӧ муниципалитеткостса тӧдчанлуна автомашина туйяс кузя ветлӧмсӧ котыртан техническӧй средствояс сувтӧдӧмсӧ, вежӧмсӧ, разьӧмсӧ да видзӧмсӧ;
71) нуӧдӧ Коми Республикаса дінму либӧ муниципалитеткостса тӧдчанлуна автомашина туйяс вылын меститчӧм ӧтув вӧдитчан парковкаяслысь реестр;
72) «Россия Федерацияын туйяс кузя ветлӧмсӧ котыртӧм йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь» Федеральнӧй оланпаслӧн 13 статьяса 10 юкӧнын индӧм пӧрадокын да кадколастъясӧ юӧртӧ олысьяслы дон босьтан парковкаяс лӧсьӧдӧм да наӧн вӧдитчӧм йылысь помшуӧм дасьтӧм йылысь;
73) сӧгласуйтӧ туй кузя ветлӧмсӧ котыртан комплекснӧй схемаяссӧ, кутшӧмъясӧс дасьтӧны муниципальнӧй районлӧн, кар кытшлӧн либӧ кар овмӧдчӧминлӧн мутас либӧ налӧн юкӧнъяс серти, а сідзжӧ ӧткымын муниципальнӧй районлӧн, кар кытшлӧн либӧ кар овмӧдчӧминлӧн мутасъяс серти, кутшӧмъяслӧн эм ӧтувъя мудор;
74) «Россия Федерацияын туйяс кузя ветлӧмсӧ котыртӧм йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь» Федеральнӧй оланпаслӧн 18 статьяса 8 юкӧнӧн урчитӧм пӧрадокын вынсьӧдӧ туй кузя ветлӧмсӧ котыртан проектъяссӧ, кутшӧмъясӧс дасьтӧны Коми Республикаса дінму либӧ муниципалитеткостса тӧдчанлуна автомашина туйяс либӧ налӧн участокъяс серти;
75) сӧгласуйтӧ туй кузя ветлӧмсӧ котыртан проектъяссӧ, кутшӧмъясӧс дасьтӧны меставывса тӧдчанлуна автомашина туйяс либӧ налӧн участокъяс серти, мукӧд автомашина туй либӧ налӧн участокъяс серти, кутшӧмъяс меститчӧны муниципальнӧй юкӧнлӧн мудоръясын, сэк, кор меставывса тӧдчанлуна автомашина туйясыс либӧ налӧн участокъясыс Коми Республикаса дінму либӧ муниципалитеткостса тӧдчанлуна автомашина туйяскӧд орччӧнӧсь;
76) корӧ Коми Республикаса дінму либӧ муниципалитеткостса тӧдчанлуна автомашина туйяс кузя ветлӧмсӧ котыртан мероприятиеяс збыльмӧдӧм дорӧ ӧтйӧза ӧтувъясӧс;
77) кырымалӧ Коми Республикаса дінму либӧ муниципалитеткостса тӧдчанлуна автомашина туйясӧн вӧдитчан да туйвывса удж нуӧдан юкӧнын ёртасьӧм серти сёрнитчӧмъяс;
78) нуӧдӧ Коми Республикаса дінму либӧ муниципалитеткостса тӧдчанлуна автомашина туйяс вылын войтырӧс доръян, мобилизационнӧя дасьтысян мероприятиеяс Россия Федерацияса оланпастэчас да Коми Республикаса оланпастэчас серти;
79) чукӧртӧ, ӧтувтӧ транспортнӧй комплекс да Коми Республика мутасын автомашина туйяслӧн транспортнӧй видзчысянлун юкӧнын корӧмъяс збыльмӧдӧм йылысь юӧрсӧ да нуӧдӧ сы серти учёт;
80) оланпастэчас серти сетӧ федеральнӧй олӧмӧ пӧртысь власьт органӧ, коді збыльмӧдӧ туй овмӧс сфераын канму услугаяс сетан да канму эмбурӧн веськӧдлан уджъяс, Коми Республикаса дінму либӧ муниципалитеткостса тӧдчанлуна автомашина туйяс йылысь тӧдмӧгъяс сы могысь, медым пыртны найӧс автомашина туйяслӧн ӧтувъя канму реестрӧ;
81) веськӧдлӧ да вӧдитчӧ Коми Республикаса канму эмбурӧ пырысь автомашина туйясӧн;
82) босьтӧ учёт вылӧ Коми Республикаса канму эмбурӧ пырысь автомашина туйяссӧ;
83) нуӧдӧ Коми Республикаса канму эмбурӧ пырысь автомашина туйяслысь реестр;
84) йӧзӧдӧ «Ӧтуввез» юӧртан да телекоммуникация везйын аслас  официальнӧй сайтын Коми Республикаса дінму либӧ муниципалитеткостса тӧдчанлуна автомашина туйяс серти транспортнӧй средстволӧн чӧрс вылӧ позяна сьӧкта йылысь юӧрсӧ;
85) примитӧ помшуӧм да сетӧ Коми Республикаса канму эмбурӧ пырысь автомашина туйяссӧ оперативнӧя веськӧдлан, овмӧс нуӧдан инӧд либӧ оланпас серти мукӧд инӧд подув вылын;
86) пӧртӧ олӧмӧ канму учреждениеяслы сетӧм Коми Республикаса канму эмбурӧ пырысь автомашина туйясӧн мог серти вӧдитчӧм бӧрся да налӧн тыр-бурлун бӧрся видзӧдӧм серти уджъяс;
87) примитӧ канму учреждениеяслы сетӧм Коми Республикаса канму эмбурӧ пырысь автомашина туйяс босьтӧм йылысь помшуӧм да босьтӧ найӧс оланпастэчасӧн урчитӧм случайясын да пӧрадокын;
88) нуӧдӧ Коми Республикаса канму эмбурӧ пырысь автомашина туйяслысь инвентаризация;
89) Коми Республика нимсянь петкӧдчӧ сэк, кор канмусянь пасйӧны Коми Республикаса канму эмбурӧ пырысь автомашина туйяс вылӧ да му участокъяс вылӧ, кӧні найӧс нюжӧдӧма, а сідзжӧ му участокъяс вылӧ, кутшӧмъясӧс босьтӧма урчитӧм пӧрадокын Коми Республикаса дінму либӧ муниципалитеткостса тӧдчанлуна автомашина туйяс вӧчӧм вылӧ, Коми Республикалысь канму киын кутан инӧдсӧ;
90) кырымалӧ Коми Республикаса канму эмбурӧ пырысь автомашина туйяслысь рыночнӧй донсӧ донъялӧм серти канму контрактъяс (асэмбуравны индӧм автомашина туйяс кындзи);
91) дасьтӧ автомашина туйяс Коми Республикаса канму эмбурӧ примитӧм йылысь либӧ Коми Республикаса канму эмбурысь автомашина туйяс сетӧм йылысь вӧзйӧмъяс сэк, кор урчитӧма оланпастэчасӧн, да сетӧ найӧс Коми Республикаса Веськӧдлан котырӧ;
92) пӧртӧ олӧмӧ му вылӧ, кӧні нюжӧдӧма Коми Республикаса канму эмбурӧ пырысь автомашина туйяс, канму эмбур юклӧм серти уджъяс котыртысьлысь уджъяссӧ;
93) котыртӧ Коми Республикаса канму эмбурӧ пырысь автомашина туйяс серти Коми Республикалысь эмбур интересъяссӧ инӧд видзан, ёрд органъясын дорйӧм серти уджъяс олӧмӧ пӧртӧмсӧ;
94) дасьтӧ да сетӧ Коми Республикаса Веськӧдлан котырӧ меставывса тӧдчанлуна ӧтув вӧдитчан автомашина туйяслысь лыддьӧг вынсьӧдӧм йылысь вӧзйӧмъяс, кутшӧмъясӧс колӧ сетны муниципальнӧй эмбур юклӧм дырйи;
95) дасьтӧ муниципальнӧй эмбурӧ пырысь автомашина туйясӧн веськӧдлӧмкӧд йитчӧм юалӧмъяс серти Коми Республикаын меставывса асвеськӧдлан органъясӧ рекомендацияяс;
96) сы могысь, медым стрӧитны да выльмӧдны Коми Республикаса дінму либӧ муниципалитеткостса тӧдчанлуна автомашина туйяс, дасьтӧ Коми Республикалӧн могъяс вылӧ му участокъяс да (либӧ) сэні меститчӧм мукӧд вӧрзьӧдны позьтӧм эмбур объект босьтӧм йылысь, а сідзжӧ индӧм могъяс вылӧ муяс резервируйтӧм йылысь вӧзйӧмъяс да сетӧ найӧс Коми Республикаса Веськӧдлан котырӧ;
97) збыльмӧдӧ Коми Республикалӧн могъяс вылӧ Коми Республикаса дінму либӧ муниципалитеткостса тӧдчанлуна автомашина туйяс стрӧитӧм да выльмӧдӧм вылӧ му участокъяс да (либӧ) сэні меститчӧм мукӧд вӧрзьӧдны позьтӧм эмбур объект босьтан, а сідзжӧ индӧм медшӧр могъяс вылӧ муяс резервируйтан мероприятиеяс;
98) примитӧ му участокъяс артмӧдӧм йылысь помшуӧмъяс сэк, кор юклӧны, ӧтувтӧны, выль пӧв юлӧны му участокъяссӧ либӧ сэк, кор торйӧдӧны му участокъясысь, кӧні нюжӧдӧма Коми Республикаса канму эмбурӧ пырысь автомашина туйяс, да му участокъясысь, мыйяс вылӧ канму эмбурсӧ абу юкӧма;
99) пӧртӧ олӧмӧ Коми Республикаса канму эмбурӧ пырысь автомашина туйяссӧ киритӧм серти уджъяс;
100) примитӧ автомашина туйяс жугӧдӧм йылысь помшуӧм, мыйяс пырӧны Коми Республикаса канму эмбурӧ;
101) сетӧ му участокъяссӧ, мыйяс пырӧны Коми Республикаса канму эмбурӧ либӧ мыйяс вылӧ канму эмбурсӧ абу юклӧма, Коми Республикаса дінму либӧ муниципалитеткостса тӧдчанлуна автомашина туйяс вӧчӧм вылӧ;
102) примитӧ федеральнӧй оланпастэчасӧн урчитӧм случайясын да пӧрадокын помшуӧмъяс сы йылысь, мый дугӧдӧны инӧдъяссӧ му участокъяс вылӧ, кӧні нюжӧдӧма Коми Республикаса канму эмбурӧ пырысь автомашина  туйяс, да му участокъяс вылӧ, мыйяс вылӧ канму эмбурсӧ абу юкӧма;
103) примитӧ зонаяс вылӧ мутас юклӧм серти Коми Республикаса дінму либӧ муниципалитеткостса тӧдчанлуна автомашина туй кежӧд полосаяслӧн мудоръясын му участокъясӧн, кутшӧмъяс вылӧ кар стрӧитан уджаланартъяслӧн выныс оз паськав, вӧдитчыны позяна сикасъяс урчитӧм йылысь да му участокъясӧн, кӧні нюжӧдӧма Коми Республикаса канму эмбурӧ пырысь автомашина туйяс, вӧдитчыны позяна сикас вежӧм йылысь помшуӧмъяс;
104) кырымалӧ му участокъяс да (либӧ) сэні меститчӧм мукӧд вӧрзьӧдны позьтӧм эмбур объект киын кутысьяскӧд татшӧм му участокъяссӧ да (либӧ) сэні меститчӧм мукӧд вӧрзьӧдны позьтӧм эмбур объектсӧ ньӧбӧм йылысь сёрнитчӧмъяс сы могысь, медым вӧчны сэні Коми Республикаса дінму либӧ муниципалитеткостса тӧдчанлуна автомашина туйяс да лӧсьӧдны татшӧм автомашина туйяслысь кежӧд полосаяс, кӧні урчитӧма индӧм вӧрзьӧдны позьтӧм эмбур босьтӧмкӧд йитчӧм убытка бергӧдӧмсӧ, а сідзжӧ кырымалӧ татшӧм му участокъяс да (либӧ) сэні меститчӧм вӧрзьӧдны позьтӧм эмбур объектъяс инӧд кутысьяскӧд сёрнитчӧмъяс, кӧні урчитӧма индӧм вӧрзьӧдны позьтӧм эмбур босьтӧмкӧд йитчӧм убытка бергӧдӧмсӧ;
105) примитӧ гражданалы либӧ юридическӧй кывкутысьяслы Коми Республикаса дінму либӧ муниципалитеткостса тӧдчанлуна автомашина туйлӧн кежӧд полосалӧн мудоръясын му участокъяс сетӧм йылысь помшуӧм сы могысь, медым вӧчны сэні туйвывса сервис объектъяс;
106) примитӧ местасӧ, кӧні вӧчасны Коми Республикаса дінму либӧ муниципалитеткостса тӧдчанлуна автомашина туйсӧ, водзвыв сӧгласуйтӧм йылысь помшуӧмъяс;
107) примитӧ Коми Республикаса дінму либӧ муниципалитеткостса тӧдчанлуна автомашина туйяслысь туйдорса полосаяссӧ индӧм либӧ вежӧм йылысь, а сідзжӧ аспом автомашина туйяслысь, кутшӧмъяс мунӧны Коми Республикаса кык да унджык муниципальнӧй юкӧнлӧн (муниципальнӧй районлӧн, кар кытшлӧн) мутасын либӧ кутшӧмъясӧс кӧсйӧны стрӧитны Коми Республикаса кык да унджык муниципальнӧй юкӧнлӧн (муниципальнӧй районлӧн, кар кытшлӧн) мутасын, туйдорса полосаяссӧ индӧм либӧ вежӧм йылысь помшуӧм;
108) примитӧ оланпастэчас серти Коми Республикаса дінму либӧ муниципалитеткостса тӧдчанлуна автомашина туйясса кежӧд полосаяслӧн мудоръясын му участокъяс серти публичнӧй сервитутъяс индӧм йылысь помшуӧмъяс сы могысь, медым нюжӧдны, вуджӧдны, выль ног лӧсьӧдны инженернӧй коммуникацияяссӧ да уджӧдны найӧс дінму тӧдчанлуна инженернӧй сооружениеяс вӧчӧм вылӧ;
109) примитӧ публичнӧй сервитут урчитӧм йылысь помшуӧм му участокъяс да (либӧ) муяс серти, медым наӧн вӧдитчыны сійӧ могъясын, кутшӧмъясӧс урчитӧма Россия Федерацияса му кодекслӧн 3937 статьяын, (водзӧ - публичнӧй сервитут) сэк, кор:
урчитӧны публичнӧй сервитутсӧ сы могысь, медым лӧсьӧдны автомашина туйяслысь либӧ кӧрт туйяслысь Коми Республикаса дінму либӧ муниципалитеткостса тӧдчанлуна автомашина туйяскӧд вомӧнасянінсӧ либӧ лӧсьӧдны Коми Республикаса дінму либӧ муниципалитеткостса тӧдчанлуна автомашина туйяскӧд автомашина туйяслысь йитчӧмсӧ, вӧчны Коми Республикаса дінму либӧ муниципалитеткостса тӧдчанлуна автомашина туйяссӧ туннельясын;
110) котыртӧ Коми Республикаса канму учреждениеӧн канму услуга сетан уджсӧ сы серти, медым сетны автомашина туйяс кузя гырысь да (либӧ) сьӧкыд транспортнӧй средствоӧн ветлӧм вылӧ торъя разрешение, кутшӧмлӧн сьӧктаыс грузӧн либӧ грузтӧг да (либӧ) чӧрс вылӧ сьӧктаыс кыкысь унджык прӧчент вылӧ вевтыртӧ транспортнӧй средстволысь позяна сьӧктасӧ да (либӧ) чӧрс вылӧ позяна сьӧктасӧ, сэк, кор гырысь да (либӧ) сьӧкыд транспортнӧй средстволӧн маршрутыс, маршрут юкӧныс мунӧ Коми Республикаса дінму либӧ муниципалитеткостса тӧдчанлуна автомашина туйяс кузя, татшӧм автомашина туйяслӧн юкӧнъяс кузя, меставывса тӧдчанлуна автомашина туйяс кузя, кутшӧмъяс мунӧны Коми Республикаын кык да унджык муниципальнӧй юкӧнлӧн (муниципальнӧй районлӧн, кар кытшлӧн) мутасын, сэтшӧм условие дырйи, мый индӧм транспортнӧй средстволӧн маршрутыс мунӧ Коми Республикалӧн мудоръясын да маршрутыс, маршрутлӧн юкӧныс оз мун федеральнӧй тӧдчанлуна автомашина туйяс кузя, татшӧм автомашина туйяслӧн юкӧнъяс кузя;
111) тӧдмӧдӧ федеральнӧй олӧмӧ пӧртысь власьт органӧс, кодӧс уполномочитӧма контрольно-кассӧвӧй техникаӧн вӧдитчӧм бӧрся контроль да дӧзьӧр нуӧдӧм вылӧ:
организацияяс йылысь юӧрӧн, кодъяс збыльмӧдӧны парковкаясӧн (паркуйтчанінъясӧн), мыйяс меститчӧмаӧсь дінму (муниципалитеткостса) да меставывса тӧдчанлуна ӧтув вӧдитчан автомашина туйяс вылын, вӧдитчан инӧдсӧ донысь сетӧм серти Коми Республикаса канму власьт органъяслысь да Коми Республикаын меставывса асвеськӧдлан органъяслысь уджмогъяссӧ, а сідзжӧ парковкаясӧн (паркуйтчанінъясӧн), кутшӧмъясӧс лӧсьӧдӧны му участокъяс вылын, мыйяс пырӧны Коми Республикаса канму эмбурӧ, Коми Республикаын муниципальнӧй юкӧнъяслӧн эмбурӧ либӧ мыйяс вылӧ канму эмбурсӧ абу торйӧдӧма (водзӧ тайӧ пунктын – юӧр, организацияяс, уджмогъяс), сэк, кор организацияяс вӧчӧны индӧм инӧдсӧ сетӧмысь рӧштшӧтсӧ сійӧ условие дырйи, кор организацияяслы уджмогъяс сетан кадпассянь вит уджалан лун чӧжӧн быд рӧштшӧт серти Федеральнӧй казначействолӧн мутас органын восьтӧм тшӧт вылӧ вуджӧдӧны тырвыйӧ;
организацияяс йылысь юӧр вежсьӧмъясӧн юӧр вежсян кадпассянь вит уджалан лун чӧжӧн;
